


Mark 16:4-6
4 En toe hulle opkyk, sien hulle dat die steen weggerol was, want 
dit was baie groot. 
5 En toe hulle in die graf ingegaan het, sien hulle ‘n jongman, met 
‘n lang wit kleed om, aan die regterkant sit, en hulle het baie 
geskrik. 
6 En hy sê vir hulle: Moenie verskrik wees nie. Julle soek Jesus die 
Nasaréner wat gekruisig is. Hy het opgestaan. Hy is nie hier nie. 
Dáár is die plek waar hulle Hom neergelê het. 
Openb 1:17-18
17 En toe ek Hom sien, val ek soos ‘n dooie aan sy voete; en Hy 
het sy regterhand op my gelê en vir my gesê: Moenie vrees nie; Ek 
is die eerste en die laaste 
18 en die lewende; en Ek was dood en kyk, Ek leef tot in alle 
ewigheid. Amen. En Ek het die sleutels van die doderyk en van die 
dood. 



2 Tim 2:18
Wat van die waarheid afgedwaal het, omdat hulle sê dat die 
opstanding al plaasgevind het; en hulle keer die geloof van 
sommige om. 



1 Kor 15:14
En as Christus nie opgewek is nie, dan is ons prediking vergeefs en 
vergeefs ook julle geloof; 



1 Kor 15:17
En as Christus nie opgewek is nie, dan is julle geloof nutteloos, dan is julle 
nog in julle sondes; 

Joh 20:17
Jesus sê vir haar: Raak My nie aan nie, want Ek het nog nie opgevaar na my 
Vader nie; maar gaan na my broeders en sê vir hulle: Ek vaar op na my 
Vader en julle Vader, en my God en julle God. 

Heb 9:11-12
11 Maar Christus, wat opgetree het as Hoëpriester van die toekomstige 
weldade, het deur die groter en volmaakter tabernakel wat nie met hande 
gemaak is nie, dit wil sê, wat nie aan hierdie skepping behoort nie, 
12 ook nie met die bloed van bokke en kalwers nie, maar met sy eie bloed, 
een maal ingegaan in die heiligdom en ‘n ewige verlossing teweeggebring. 



1 Kor 15:18-19
18 dan is ook die wat in Christus ontslaap het, verlore. 
19 As ons net vir hierdie lewe op Christus hoop, dan is ons die 
ellendigste van alle mense. 



1 Pet 1:3
Geseënd is die God en Vader van onse Here Jesus Christus wat na 
sy grote barmhartigheid ons die wedergeboorte geskenk het tot ‘n 
lewende hoop deur die opstanding van Jesus Christus uit die dode. 



Heb 9:16-17
16 Want waar ‘n testament is, moet noodsaaklik die dood van die 
testamentmaker aangekondig word; 
17 want ‘n testament is geldig by sterfgevalle, aangesien dit nooit 
van krag is so lank as die testamentmaker nog leef nie. 



Kol 1:27 (KJV)
To whom God would make known what is the riches of the glory of 
this mystery among the Gentiles; which is Christ in you, the hope of 
glory: 
1 Kor 6:19
Of weet julle nie dat julle liggaam ‘n tempel is van die Heilige Gees 
wat in julle is, wat julle van God het, en dat julle nie aan julself 
behoort nie? 



Kol 2:14-15
14 en die skuldbrief teen ons, wat met sy insettinge ons vyandig 
was, uitgedelg en weggeruim het deur dit aan die kruis vas te nael, 
15 nadat Hy die owerhede en magte uitgeklee en hulle in die 
openbaar tentoongestel en daardeur oor hulle getriomfeer het. 
Hand 2:23-24
23 Hom, wat deur die bepaalde raad en voorkennis van God 
oorgelewer is, het julle deur die hande van goddelose manne 
geneem en gekruisig en omgebring; 
24 Hom het God opgewek, nadat Hy die smarte van die dood 
ontbind het, omdat dit onmoontlik was dat Hy daardeur vasgehou 
sou word. 



1 Kor 15:12-13
12 As dit dan gepreek word dat Christus uit die dode opgewek is, hoe sê 
sommige onder julle dat daar geen opstanding van die dode is nie? 
13 As daar geen opstanding van die dode is nie, dan is Christus ook nie 
opgewek nie. 
1 Kor 6:14
En God het ook die Here opgewek en sal ons opwek deur sy krag. 

Joh 11:25-26
25 Jesus sê vir haar: Ek is die opstanding en die lewe; wie in My glo, sal 
lewe al het hy ook gesterwe; 
26 en elkeen wat lewe en in My glo, sal nooit sterwe tot in ewigheid nie. 
Glo jy dit? 


